
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৬৫ )



উপবিষ্টা হইয়া ধর্ম্মপুস্তকের কিয়দংশ পাঠ আরম্ভ করিল, তিনিও তাহার সঙ্গে সঙ্গে অতি মৃদুস্বরে বলিতে লাগিলেন “হে প্রভো! আপনার এই চিরদাসীর মঙ্গল করুন”। এই কএকটী কথা কহিয়াই প্রাণ পরিত্যাগ করিলেন। তাঁহার পরলোকগমনে আবাল বৃদ্ধ সকলেই যার পর নাই শোকাকুলিত হইয়া বিলাপ করিয়াছিল।

 এলিজাবেথ ফ্রাই একজন অসাধারণ গুণসম্পন্না স্ত্রীলোক শারীরিক ও মানসিক দুর্ব্বলপ্রকৃতি হইলেও তিনি পরিশ্রম সহকারে সমধিক বিদ্যা ও জ্ঞান উপার্জ্জন করিয়ছিলেন। যাহাতে স্বদেশীয় বালিকারা বিদ্যাবতী হইয়া সাধারণের প্রতিষ্ঠাভাজন ও পরিণামে সুখী হইতে পারে, তজ্জন্য তিনি বিশেষ যত্ন করিতেন। তাঁহার উপচিকীর্ষা বৃত্তি অতি আশ্চর্য্য! যে কোন প্রকারে হউক দীনদুঃখিকে অর্থ, ক্ষুধার্ত্তকে আহার ও রুগ্নকে ঔষধ দান করিতে পারিলেই তিনি আপনাকে চরিতার্থ জ্ঞান করিতেন। কেবল তাঁহারই প্রযত্নে ইউরোপের কারাগার সমূহের উন্নতি সাধন হইয়াছিল। যে স্থানে প্রধান প্রধান রাজপুরুষেরাও গমন করিতে শঙ্কিত হইতেন, তিনি আপন বুদ্ধি কৌশলে তথায় গমন করিয়া দুর্ব্বৃত্তদিগকে উপদেশ দ্বারা স্ববশে আনিয়াছিলেন। যে সমস্ত দুর্নীতি বশতঃ বহুকালাবধি নানাবিধ অনিষ্ট ঘটিয়া আসিতেছিল, ফ্রাই অবলা কামিনী হইয়াও অটল অধ্যবসায় গুণে তাহার মূল উৎপাটন করিয়া আপন

				 এই পাতা শেষ সম্পাদিত হয়েছে ১৫:৫৯টার সময়, ১৪ এপ্রিল ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

